ՀԻՄՆԱՎՈՐՈւՄ

[bookmark: _GoBack]Ընթացիկ իրավիճակը և խնդիրները՝ «Գույք  հետ վերցնելու և «Արտաշատ» ջրօգտագործողների ընկերությանն անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
Հացավանի ջրհան կայանը (այսուհետ՝ Գույք) ՀՀ կառավարության 2003 թվականի օգոստոսի 14-ի N1054-Ա որոշմամբ անհատույց իրավունքով հանձնվել է «Ջրվեժ-Ձորաղբյուր» ՋՕԸ-ին, որի իրավահաջորդը հանդիսանում է «Կոտայք» ՋՕԸ-ն։ 
Հայաստանի տարածքային զարգացման հիմնադրամի կողմից իրականացվել են մի շարք վարկային ծրագրեր, որոնց շրջանակներում կառուցվել են նոր հիդրոտեխնիկական կառուցվածքներ, վերականգնվել են հները, այդ թվում՝ Քաղցրաշենի ինքնահոս ոռոգման համակարգը։ ՀՀ կառավարության 2021 թվականի հոկտեմբերի 14-ի N 1689-Ա որոշմամբ Քաղցրաշենի ինքնահոս ոռոգման համակարգը, որը կառուցվել է Հացավանի պոմպակայանի հիմքի վրա, անհատույց օգտագործման իրավունքով հանձնվել է «Արտաշատ» ՋՕԸ-ին, սակայն վերջինս չի կարողանում այն ամբողջությամբ շահագործել։ Արդյունքում պոմպակայանի շահագործման ընթացքում ջուրն արտադրվում է «Արտաշատ» ՋՕԸ-ի համար, իսկ ծախսված էլեկտրական էներգիան և այլ շահագործման ծախսերը վերագրվում են «Կոտայք» ՋՕԸ-ին։ Նախագծով առաջարկվում է ՀՀ կառավարության 2003 թվականի օգոստոսի 14-ի N 1054-Ա որոշման 3-րդ կետի բ) ենթակետով տվյալ հաշվեկշռային արժեքով համապատասխան ընկերությանը փոխանցված Հացավանի պոմպակայանի գույքի կազմից առանձնացնել պոմպակայանի շենքն իր ջրապատնեշ հանգույցով և անհատույց օգտագործման իրավունքով հանձնել «Արտաշատ» ջրօգտագործողների ընկերությանը։
Քաղցրաշենի ինքնահոս ոռոգման համակարգի ամբողջականությունն ապահովելու նպատակով, անհրաժեշտություն է առաջացել «Կոտայք» ՋՕԸ-ին ամրացված Գույքից որոշ մասն առանձնացնել և հանձնել «Արտաշատ» ՋՕԸ-ին՝ Քաղցրաշենի ինքնահոս ոռոգման համակարգը որպես մեկ միասնական համակարգ ձևավորելու նպատակով։
Տվյալ բնագավառում իրականացվող քաղաքականությունը՝ Ոռոգման ջրի կայուն մատակարարում և ընկերությունների կողմից ոռոգման ջրի արդյունավետ կառավարում։
	Կարգավորման նպատակը և բնույթը՝ Նախագծի ընդունման նպատակն է Գույքը համապատասխան շահագործող կազմակերպությանը շահագործման հանձնելը և դրանց նպատակային նշանակությանը համապատասխան օգտագործումն ապահովելը։
Նախագծի մշակման գործընթացում ներգրավված ինստիտուտները և անձինք՝ Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը՝ Նախագծի ընդունմամբ ակնկալվում է, որ Գույքը կօգտագործվի իր նպատակային նշանակությանը համապատասխան, պատշաճ մակարդակով կկազմակերպվի դրանց շահագործումն ու պահպանումը, ինչպես նաև կբարելավվի ոռոգման ծառայությունների մակարդակը։
	Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։




